
Iglugl wul,

Taki  twengimt.

Aznegh izrinew,

Yughuld itturts.

Qnegh titt assigh iman,

Xmemgh ,

Rugh xmemgh

Afghed ighef inew

G ughenbu,
Issagan s yan waqqa;

Aqqa n’wujjan.

Iwetid  wadu,
Slegh ika da indder.
Ssutigh ighef inew ad izergh.

Ider,

Yukuf,

Yussus

Amzent  ifassen
G wurawen.

Issuter assen:

A ifassen?

Ad ur i traram I udghar,

Ur tgagh ighef I uqbu,

I ttchan ar  issa,

I ggan ar i neker,

I tssan ar itirir,

Ur djin isqsa,

Makh a llig I ga
Tatsa.

Nan as ifassen:

A ighef,

Mek ak nrzem

Taghd akal

Qad agh tzrid

I uqbu
Yagh rekku,
Neg  imassen war tayuga.

I rarassen ighef :

Hayi aya g wurawen nun,

Rarati I udghar.

Maka righ a tissinem;

Ighef yakufen I turar,

Ur sar,

Igi am waligh

I tssan ar itirir,

I ttchan ar issa,

I ggan ar inker

Una mi tna tghirdmet

Mek d am wa brraght.

Ighef n’tmhbawch;

I twerighen

Ar itezgzew,

I tfern ger wafriwen,
Ghur irwa u malu,
I tdun s imih imih,

Mi ighzif  iles,

Ar is itamz ibuxa.

Uhunew, uhunew!

Ur tgagh ighef I uqbu

Bu wul,
Issendun

Ujjan d mayd ixan.

Righ ul 

Ligh,

N diligh;

I zddigen 

I gan urgh

I sendun idamen

I tirin a d ifegh,

Ku ig issla

Timuzgha 
Ttudas.

*Wujjan: Imetti n tawalt, art ntini  i lkreh d mayd  ixxan.                                         
